
RELACION PER PROJEKTLIGJIN 

"PER DISA NDRYSHIME NE LIGJIN NR. 96/2016 

PER STATUSIN E GJYQTAREVE DHE PROKUROREVE NE REPUBLIKEN E 
SHQIPERISE", I NDRYSHUAR 

Projekligji qe paraqitet ne Kuvend per shqyrtim dhe miratim parashikon krijimin e nJe 
mekanizmi per rritjen e pergjegjshmerise dhe llogaridhenies se magjistrateve, qe bejne pjese 
ne sistemin e drejtesise, ne raport me veprat penale qe kryhen ne fushen e zgjedhjeve te lira 
dhe demokratike. Eshte fakt evident qe ne Shqiperi eshte konstatuar per shume vite mungesa e 
hetimit dhe gjykimit te plote dhe te shpejte te veprave penale me nje natyre te tille dhe shpesh 
ne raportet e OSCE/ODIHR edhe ne raportet e organizatave nderkombetrare eshte evidentuar 
nje e mete e tille serioze. 

Projekligji synon te krijoje nje mekanizem, krahas mekanizmave te tjere ne praktike, per te 
rritur pergjegjshmerine dhe llogaridhenien ne magjistrateve per hetimin dhe gjykimin e ketyre 
veprave penale. Mekanizmi i propozuar eshte ne drejtim dhe funksion te pergjegjesise dhe 
pergjegjshmerise individuale profesionale te ketyre magjistrateve. Kete gje projektligji e 
realizon nepermjet amendimit te nenit 77 te ligj it nr 96/2016 sipas te cilit ne burimet e 
vleresimit te magjistratit, krahas elementeve te tjere, do te perfshihen edhe dosjet e hetimit 
ose, sipas rastit, te gjykimit per krimet qe prekin zgjedhjet e lira dhe sistemin demokratik te 
zgjedhjeve dhe per te cilat Kodi Penal parashikon ne minimum denimin me jo me pak se nje 
vit burg, duke perfshire, per dosjet gjyqesore, edhe regjistrimet e seancave me mjete audio ose 
video, te cilat jane hetuar ose gjykuar nga magj istrati. 

I njejti mekanizem shtohet edhe ne burimet e vleresimit te veprimtarise se kryetarit te 
prokurorise, vleresimi i te cilit, krahas elementeve te tjere ligjore, do te mbeshtetet edhe per 
dosjet e hetimit qe drejton per krimet qe prekin zgjedhjet e lira dhe sistemin demokratik te 
zgjedhjeve dhe qe Kodi Penal parashikon ne minimum denimin me jo me pak se nje vit burg, 
te cilat jane hetuar nen drejtimin e tij. 


